
					இப்பக்கம் மெய்ப்பு பார்க்கப்படவில்லை
ரா. இராகவையங்கார் 59.
காலால் உதைத்துத் தள்ளிக் கொல்லுதற்கு வருந்தா நிற்பீர் மால் அன்பின் - திருமால் பத்தி உளதாயின், சென் மக்களரும் தாஅரும் பயனாம்;- பிறவியாகிய களர்நிலமும் கேடில்லாத பயன் விள்ைவதாகும். ஆதலால், புல்லை வாழ்த்து மினே - அவனுள்ள புல்லாணியை வாழ்த் தல் செய்யுங்கோள் எ-று.
46. வாதா சனகி மணாளா கண்ணா
வென்றவர்க் களித்தொவ்
வாதா சனம்பொய் யிட்டான்
குலமாய்வித்து வண்டில் லையில்
வாதா சண்மிசைக் கண்டுயில்
வோய்கினை வாழ்த்து மென்கண்
வாதா சனனங் துடைத்தாட்
கொண் டுன்றாள் வழங்குதியே.
இ-ள்: வா, தா, சனகிமணாளா கண்ணா என்றவர்க்கு அளித்து - சனகன் மகள் கணவனே கண்ணனே வருக தருக என்று பிராத்திப்பார்க்கு வேண்டுவன தந்து: ஒவ்வாது ஆசனம் பொய்யிட்டான் குலம் மாய்வித்துகடவுட் டகைமைக்குப் பொருந்தாது பொய் யாசனம் இட்ட துரியோதனன் குலத்தோடு மாய்ப்பித்து: வண். புல்லையில் - வண்மையுடைய புல்லாணியிலே; வாதாசன மிசைக் கண் துயில்வோய் - காற்றை யுண்ணும் பாம்பின் மேல் கண்ணுறங்குவோய்; நினை வாழ்த்தும் என் கண் வாதா - உன்னை வாழ்த்தலைச் செய்யும் என்னிடம் வழக்குண்டோ: சனனந்துடைத்து - பிறவியை அழித்து; ஆட்கொண்டு உன் தாள் வழங்குதி - அடிமை கொண்டு உன் திருவடியை நல்குவாயாக எ-று.
உன் தாள் வழங்குதி நின்னை வாழ்த்தும் என் கண் வாதா என்று வினாவுக. வாதா என்றது வழங்க விளம்பித்தலுக்கு பொறாது கூறியது என்க.

		 இப்பக்கம் கடைசியாக 9 ஆகத்து 2018, 21:37 மணிக்குத் தொகுக்கப்பட்டது.

